
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 

7 ДУГААР САРЫН 07-НЫ ӨДӨР АЮУЛГҮЙ БАЙДАЛ, 

ГАДААД БОДЛОГЫН БАЙНГЫН ХОРООНЫ 

ХУРАЛДААНЫ ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:  
	2-6

	2.
	Хуралдааны дэлгэрэнгүй тэмдэглэл:

  1.Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төсөл /соёрхон батлах/
  2.Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төсөл /соёрхон батлах/
 3.Монгол Улсын Засгийн газар, Азийн хөгжлийн банкны хооронд байгуулсан “Дархан хотын бохир усны менежментийг сайжруулах төсөл”-ийн хэлэлцээр соёрхон батлах тухай хуулийн төсөл /соёрхон батлах/
 4.Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төсөл /соёрхон батлах/
 5.Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төсөл /соёрхон батлах/
 6.Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төсөл /соёрхон батлах/
	7-8

8-9

9-10

10-12

12-13

13-14


Монгол Улсын Их Хурлын 2015 оны хаврын ээлжит чуулганы 
Аюулгүй байдал, гадаад бодлогын байнгын хорооны 
7 дугаар сарын 07-ны өдөр /Мягмар гараг/-ийн 

хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 15 гишүүн ирж, 78.9 хувийн ирцтэйгээр 17 цаг 25 минутад Төрийн ордны “А” танхимд эхлэв. 

Чөлөөтэй: М.Батчимэг, Л.Болд, С.Оюун, Ц.Цолмон.

Нэг. Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Компакт гэрээг боловсруулах ажлыг удирдан зохион байгуулах Үндэсний ажлын албаны үндэсний зохицуулагч Э.Содонтогос, Үндэсний ажлын албаны эдийн засагч С.Зоригт, Гадаад хэргийн яамны Олон улсын эрх зүйн газрын дэд захирал Д.Билэгдорж нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Гадаад хэргийн сайд Л.Пүрэвсүрэн танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   12

Татгалзсан:                      1

Бүгд:                               13

92.3 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Оюунбаатар Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 17 цаг 28 минутад хэлэлцэж дуусав. 

Хоёр. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн яамны Хөгжлийн санхүүжилт, өрийн удирдлагын газрын дарга Б.Доржсэмбэд, Боловсрол, соёл, шинжлэх ухааны яамны Стратегийн төлөвлөлт, бодлогын газрын дарга Б.Насанбаяр нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Сангийн сайд Ж.Эрдэнэбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   11

Татгалзсан:                      2

Бүгд:                               13

84.6 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Б.Болор Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 31 минутад хэлэлцэж дуусав. 

Гурав. Монгол Улсын Засгийн газар, Азийн хөгжлийн банкны хооронд байгуулсан “Дархан хотын бохир усны менежментийг сайжруулах төсөл”-ийн хэлэлцээр соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн яамны Хөгжлийн санхүүжилт, өрийн удирдлагын газрын дарга Б.Доржсэмбэд, мөн яамны Хөгжлийн санхүүжилт, өрийн удирдлагын газрын Зээл, тусламжийн бодлогын хэлтсийн дарга З.Мөнх-Оргил, мөн хэлтсийн мэргэжилтэн Д.Эрдэнэтуяа, Барилга, хот байгуулалтын яамны Барилга, нийтийн аж ахуйн бодлогын газрын дэд дарга Р.Эрдэнэцэцэг, Дархан-Уул аймгийн Засаг дарга С.Насанбат, Дархан-Уул аймгийн Захирагчийн ажлын албаны ахлах мэргэжилтэн Н.Равжаадэлгэрэх нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Сангийн сайд Ж.Эрдэнэбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Ж.Энхбаярын тавьсан асуултад Дархан-Уул аймгийн Засаг дарга С.Насанбат хариулж, тайлбар хийв. 

Улсын Их Хурлын гишүүд үг хэлээгүй болно.

Ж.Энхбаяр: -Монгол Улсын Засгийн газар, Азийн хөгжлийн банкны хооронд байгуулсан “Дархан хотын бохир усны менежментийг сайжруулах төсөл”-ийн хэлэлцээр соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   13

Татгалзсан:                      1

Бүгд:                               14

92.9 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 35 минутад хэлэлцэж дуусав. 

Дөрөв. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Ж.Эрдэнэбат, Эрүүл мэнд, спортын сайд Г.Шийлэгдамба, Сангийн яамны Хөгжлийн санхүүжилт, өрийн удирдлагын газрын дарга Б.Доржсэмбэд, тус газрын Зээл, тусламжийн бодлогын хэлтсийн мэргэжилтэн М.Аясгалан, Эрүүл мэнд, спортын яамны Стратегийн бодлого, төлөвлөлтийн газрын дарга Р.Оюунханд нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Сангийн сайд Ж.Эрдэнэбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   13

Татгалзсан:                      1

Бүгд:                               14

92.9 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Г.Батхүү Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 39 минутад хэлэлцэж дуусав. 

Тав. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга С.Баярцогт, Сангийн сайд Ж.Эрдэнэбат, Сангийн дэд сайд С.Пүрэв, Сангийн яамны Хөгжлийн санхүүжилт, өрийн удирдлагын газрын дарга Б.Доржсэмбэд, тус газрын Зээл, тусламжийн бодлогын хэлтсийн мэргэжилтэн М.Аясгалан нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Сангийн сайд Ж.Эрдэнэбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

Ж.Энхбаяр: -Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   12

Татгалзсан:                      1

Бүгд:                               13

92.3 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 43 минутад хэлэлцэж дуусав. 


Зургаа. Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Хөдөлмөрийн сайд С.Чинзориг, Сангийн дэд сайд С.Пүрэв, Сангийн яамны Хөгжлийн санхүүжилт, өрийн удирдлагын газрын дарга Б.Доржсэмбэд, мөн газрын Зээл, тусламжийн бодлогын хэлтсийн дарга З.Мөнх-Оргил, мөн хэлтсийн мэргэжилтэн Д.Эрдэнэтуяа, Хөдөлмөрийн яамны Мэргэжлийн боловсрол, сургалтын бодлогын хэрэгжилтийг зохицуулалтын газрын дарга А.Халиунаа, мөн яамны Санхүү, эдийн засгийн газрын Сангийн зарцуулалтын хэлтсийн дарга Б.Пүрэвсүрэн, Боловсрол, соёл, шинжлэх ухааны яамны Стратегийн бодлого, төлөвлөлтийн газрын дарга Б.Насанбаяр нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байв.

Хууль санаачлагчийн илтгэлийг Сангийн сайд Ж.Эрдэнэбат танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно.

 Ж.Энхбаяр: -Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                   11

Татгалзсан:                      1

Бүгд:                               13

84.6 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Номтойбаяр Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 23 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 17 цаг 48 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА
Ж.ЭНХБАЯР

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
7 ДУГААР САРЫН 07-НЫ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ж.Энхбаяр: -Боловсролын чанарын шинэчлэл төслийн санхүүжилтийн хэлэлцээрийнх мөн үү? Зүйтэй ажлын хэсэг байгуулсан түрүүлсэн нь ороод ир. 4 дүгээр асуудал. Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төсөл. 


Нэг. Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Ажлын хэсгийг танилцуулъя. Нээгдэж байгаа байх. Ажлын хэсэг Содонтогос Компакт гэрээг боловсруулах ажлыг удирдан зохион байгуулах Үндэсний ажлын албаны үндэсний зохицуулагч, Зоригт Үндэсний ажлын албаны эдийн засагч, Билэгдорж Гадаад хэргийн яамны Олон улсын эрх зүйн газрын дэд захирал. 


Хуулийн төслийн танилцуулгыг Гадаадын хэргийн сайд Пүрэвсүрэн хийнэ. 3  номер асаая.


Л.Пүрэвсүрэн: -Байнгын хорооны дарга, Улсын Их Хурлын эрхэм гишүүд ээ,


Манай улс Америкийн Нэгдсэн Улсын Мянганы сорилтын корпорацтай хоёр дахь компакт гэрээ байгуулах боломжтой болсон орноор шалгарсантай холбогдуулан Компакт гэрээг боловсруулах ажлыг удирдан зохион байгуулах үүрэг бүхий Үндэсний ажлын албыг Засгийн газрын 2015 оны 174 дүгээр тогтоолоор байгуулсан. Үндэсний ажлын албаны тогтвортой үйл ажиллагааг хангах, компакт гэрээг боловсруулах ажлыг хэрэгжүүлэх, эдийн засаг, хөрөнгө оруулалтын судалгаа хийхэд зориулан Мянганы сорилтын корпорацын зүгээс 750 мянган америк долларын буцалтгүй тусламж олгох тухай хэлэлцээр байгуулахаар болсон билээ. Энэ хэлэлцээрийн төслийг Засгийн газрын 2015 оны 5 дугаар сарын 14-ний хуралдаанаар хэлэлцээд Улсын Их Хурлын холбогдох Байнгын хороотой зөвшилцөхөөр шийдвэрлэсэн. Энэ дагуу Улсын Их Хурлын холбогдох Байнгын хороод 2015 оны 5 дугаар сарын 26-ны өдөр компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээрийн төслийг хэлэлцэн дэмжээд Засгийн газарт гарын үсэг зурахыг зөвшөөрсөн. Үүний дагуу 2015 оны 6 дугаар сарын 8-нд манай талаас Гадаад хэргийн сайд, нөгөө талаас Мянганы сорилтын корпорацын компактын үйл ажиллагаа хариуцсан дэд ерөнхийлөгч нар хэлэлцээрт гарын үсэг зураад байна. Компакт гэрээ боловсруулахад дэмжлэг үзүүлэх буцалтгүй тусламжийн тухай хэлэлцээрийн дагуу буцалтгүй тусламжийн хөрөнгөд татвар ногдуулахгүй байх тухай заалт нь Монгол Улсын олон улсын гэрээний тухай хуулийн 10 дугаар зүйлийн 2 дахь хэсэгт зааснаар манай улсын хууль тогтоомжоос өөр журам тогтоож байгаа гэж үзсэн тул Улсын Их Хурлаар соёрхон батлуулахаар хуулийн төслийг боловсруулаад байна. Хэлэлцэн шийдвэрлэж өгөхийг хүсье. Баярлалаа.


Ж.Энхбаяр: -Хуулийн төсөлтэй холбогдуулан асуулт асуух гишүүд байна уу? Нэрээ өгнө үү? Алга байна. Үг хэлэх гишүүн байна уу? Нэрээ өгнө үү? Алга байна. Санал хураалт явуулъя. 


Монгол Улсын Засгийн газар, Америкийн Нэгдсэн Улсын Мянганы сорилтын корпорацын хооронд байгуулсан “Мянганы сорилтын компакт гэрээг боловсруулахад дэмжлэг үзүүлэх буцалтгүй тусламжийн тухай хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн томьёоллоор санал хураалт явуулъя. 

13 гишүүн оролцож, 92.3 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд илтгэх гишүүнээр Оюунбаатар гишүүнийг томиллоо. 

Дараагийн асуудал. Гантөмөр сайд бэлэн үү танайх. 1 дүгээр асуудал.


Хоёр. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төсөл. Ажлын хэсэг. Сангийн сайд Эрдэнэбат, Гантөмөр Боловсрол, соёл, шинжлэх ухааны сайд, Ганцогт Сангийн яамны төрийн нарийн бичгийн дарга, Доржсэмбэд мөн яамны Хөгжлийн санхүүжилт, өрийн удирдлагын газрын дарга, Насанбаяр Боловсрол, соёл, шинжлэх ухааны яамны Стратегийн төлөвлөлт, бодлогын газрын дарга, Аясгалан Сангийн яамны Хөгжлийн санхүүжилт, өрийн удирдлагын газрын Зээл, тусламжийн бодлогын хэлтсийн мэргэжилтэн. Хуулийн төслийн танилцуулгыг Засгийн газрын гишүүн, Сангийн сайд Эрдэнэбат хийнэ. Эрдэнэбат гишүүнд микрофон өгөөрэй.

Ж.Эрдэнэбат: -Байнгын хорооны дарга, эрхэм гишүүд ээ, 

Монгол Улсын Засгийн газар, Дэлхийн банкны хооронд хамтран ажиллах түншлэлийн стратеги Монгол Улс орлогоо нэмэгдүүлэх, зорилтоо биелүүлэхийн тулд боловсролын чанарыг сайжруулах шаардлагатай байгааг тэмдэглэсэн. Бага боловсролын чанар, үр дүн, сургуулийн түвшин дэх төлөвлөлтийг бэхжүүлэх замаар бага боловсролын чанарыг сайжруулах зорилго бүхий боловсролын чанарын шинэчлэл төслийг Дэлхийн банкны олон улсын ассоциацийн 30 сая ам.долларын хөнгөлөлттэй зээлийн хөрөнгөөр хэрэгжүүлэхээр ажиллаж байна. Төсөл нь бага боловсролын сургалтын чанарыг сайжруулах, багш бэлтгэх ба багшийн мэргэжил дээшлүүлэх, сургуулийн өрсөлдөөнт тэтгэлгийн хөтөлбөр системийн удирдлага ба мониторинг үнэлгээ хийх гэсэн үндсэн дөрвөн бүрэлдэхүүн хэсгээр хэрэгжинэ. Төслийг хэрэгжүүлэхээр Дэлхийн банкны олон улсын ассоциацийн 30 сая ам.долларын хөнгөлөлттэй зээлийг жилийн 1.25 хүү болон 1.25 хувийн бусад шимтгэлтэйгээр 25 жил үүнээс эхний 5 жил зээлийн үндсэн төлбөрөөс чөлөөлөгдөх нөхцөлтэйгөөр авч байна. Монгол Улсын Засгийн газар 2014 оны 5 дугаар сарын 03-ны өдрийн хуралдаанаар санхүүжилтийн хэлэлцээрийг хэлэлцэн дэмжиж, Улсын Их Хурлын холбогдох Байнгын хороодтой зөвшилцөж Монгол Улсын Ерөнхий сайдын 2015  оны 6 дугаар сарын 12-ны өдрийн 144 дүгээр захирамжаар Сангийн сайдад гарын үсэг эрх олгосны дагуу 2015 оны 6 дугаар сарын 18-ны өдөр санхүүжилтийн хэлэлцээрт гарын үсэг зурж, 6 дугаар сарын 22-ны өдрийн Засгийн газрын хуралдаанаар хэлэлцэн дэмжээд байна. Иймд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Боловсролын чанарын шинэчлэл төслийн санхүүжилтийн хэлэлцээр”-ийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 


Ж.Энхбаяр: -Хуулийн төсөлтэй холбогдуулан асуулт асуух гишүүд байна уу? Алга байна. Үг хэлэх гишүүд байна уу?  Алга байна. Санал хураалт явуулъя. 

13 гишүүн оролцож, 84.6 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Болор танилцуулна. 

Дараагийн асуудал.

Гурав. Монгол Улсын Засгийн газар, Азийн хөгжлийн банкны хооронд байгуулсан “Дархан хотын бохир усны менежментийг сайжруулах төсөл”-ийн хэлэлцээр соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Монгол Улсын Засгийн газар, Азийн хөгжлийн банкны хооронд байгуулсан “Дархан хотын бохир усны менежментийг сайжруулах төсөл”-ийн хэлэлцээр соёрхон батлах тухай хуулийн төсөл. Ажлын  хэсэг Эрдэнэбат Сангийн сайд, Цогтбаатар Барилга, хот байгуулалтын сайд, Доржсэмбэд мөн яамны Хөгжлийн санхүүжилт, өрийн удирдлагын газрын дарга, Мөнх-Оргил Хөгжлийн санхүүжилт, өрийн удирдлагын газрын Зээл, тусламжийн бодлогын хэлтсийн дарга, Эрдэнэтуяа  мөн яамны Зээл, тусламжийн бодлогын хэлтсийн мэргэжилтэн, Эрдэнэцэцэг Барилга, хот байгуулалтын яамны Барилга, нийтийн аж ахуйн бодлогын газрын дэд дарга. Батчимэг мөн яамны ахлах мэргэжилтэн, Насанбат Дархан-Уул аймгийн Засаг дарга, Равжаадэлгэрэх Дархан-Уул аймгийн Захирагчийн ажлын албаны ахлах мэргэжилтэн.

Хуулийн төслийн танилцуулгыг Засгийн газрын гишүүн, Сангийн сайд Ж.Эрдэнэбат хийнэ. 

Ж.Эрдэнэбат: -Байнгын хорооны дарга, эрхэм гишүүд ээ,


Азийн хөгжлийн банктай хамтарч хэрэгжүүлэх “Дархан хотын бохир усны менежментийг сайжруулах төсөл”-ийн зээлийн хэлэлцээрүүдийг Засгийн газар Улсын Их Хурлын Байнгын хороотой зөвшилцсөний үндсэн дээр 2015 оны 6 дугаар сарын 05-ны өдөр байгуулсан. “Дархан хотын бохир усны менежментийг сайжруулах төсөл”-ийн гол зорилго нь бохир усыг цэвэрлэн эргүүлэн ашиглах нөхцөлийг бүрдүүлэх, байгаль орчны тогтвортой байдлыг хангах юм. Тус төслийг Азийн хөгжлийн банкны 18.5 сая ам.долларын холимог буюу хөнгөлөлттэй болон энгийн эх үүсвэрийн зээлийн хөрөнгөөр санхүүжүүлэхээр төлөвлөж байгаа бөгөөд Азийн хөгжлийн банкны хөнгөлөлттэй зээлийн эргэн төлөгдөх хугацаа 25 жил, үүнээс эхний 5 жилд үндсэн төлбөрөөс чөлөөлөгдөх ба 2 хувийн хүүтэй байна. Энгийн эх үүсвэрийн зээлийн эргэн төлөгдөх хугацаа 20 жил, үүнээс эхний 5 жилд үндсэн төлбөрөөс чөлөөлөгдөх ба зээлийн хүү Лондонгийн банк хоорондын зах зээлийн жилийн хүү дээр 0.5 хувийн шимтгэл, хөрөнгийн нөөцийг баталгаажуулсан хураамж болох 0.15 хувийг нэмсэнтэй тэнцүү байна. Зээлийн хэлэлцээрийг соёрхон батлах тухай хуулийн төслийг Засгийн газрын 2015 оны 5 дугаар сарын 18-ны хуралдаанаараа хэлэлцүүлж Улсын Их Хуралд өргөн мэдүүлэхээр тогтсон тул уг асуудлыг хэлэлцэн шийдвэрлэж өгөхийг хүсье. 

Ж.Энхбаяр: -Хэлэлцэж байгаа асуудалтай холбогдуулан асуулт асуух гишүүд байна уу? Насанбат дарга аа, энэ зээлийг авснаар Дархан хотын цэвэрлэх байгууламж өргөжин сайжрах болно. Хүчин чадал яаж нэмэгдэх вэ? Энэ яриад байгаа арьс ширний үйлдвэрийн парк барих, төмөрлөгийн үйлдвэр гээд нефть боловсруулах үйлдвэр гээд олон төслүүд Дархантай холбоотой яригдаад байгаа. Энэ бүх төслүүд хэрэгжсэн нөхцөлд үүнийг даах хэмжээний хүчин чадал бий болж чадах уу? 5 номерын микрофон асаагаарай.

С.Насанбат: -Дээрх Засгийн газрын төсөл хөтөлбөрүүд үйлдвэрлэлүүдийн төсөл хөтөлбөрүүд хэрэгжих боломжтой. Техник эдийн засгийн үндэслэлийн судалгааг нь бүрэн хийгдсэн, үүгээр нотлогдсон байгаа. 

Ж.Энхбаяр: -Баярлалаа. Асуулт асууж дууслаа. Үг хэлэх гишүүн байна уу? Алга байна. Санал хураалт явуулъя. 

14 гишүүн оролцож, 92.9 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд илтгэх гишүүнийг томилъё, Баярсайхан гишүүн танилцуулна. Баярлалаа. 

Хоёрдугаар асуудал эрүүл мэндийн асуудал.

Дөрөв. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төсөл. Ажлын хэсэг Эрдэнэбат Сангийн сайд, Шийлэгдамба Эрүүл мэнд, спортын сайд, Ганцогт Сангийн яамны төрийн нарийн бичгийн дарга, Доржсэмбэд Сангийн яамны Өрийн удирдлагын газрын дарга, Оюунханд Эрүүл мэнд, спортын яамны Стратегийн бодлого, төлөвлөлтийн газрын дарга, Аясгалан Сангийн яамны Зээл, тусламжийн бодлогын хэлтсийн мэргэжилтэн.

Хуулийн төслийн танилцуулгыг Засгийн газрын гишүүн, Сангийн сайд Эрдэнэбат хийнэ. 


Ж.Эрдэнэбат: -Байнгын хорооны дарга, Улсын Их Хурлын эрхэм гишүүд ээ,

Эрүүл мэндийн салбарын мастер төлөвлөгөөнд анхан шатны тусламж үйлчилгээний нэгдсэн системийг бий болгох замаар эрүүл мэндийн хүртээмжийг дээшлүүлж, үр ашгийн алдагдлыг бууруулан тулгамдаад байгаа асуудлуудыг шийдвэрлэнэ гэж тусгагдсан. Иймд эрүүл мэндийн салбарын шинэчлэлийн хүрээнд иргэн төвтэй, өндөр чанартай эрүүл мэндийн тусламж үйлчилгээг нэвтрүүлэхэд эрүүл мэндийн мэдээллийн нэгдсэн систем болон цахим эрүүл мэндийн шийдлийг бүрдүүлэхэд зорилгоор Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр “Цахим эрүүл мэнд төсөл”-ийг  хэрэгжүүлэх гэж байна. 

Төслийг хэрэгжүүлснээр Монгол Улсын эрүүл мэндийн салбарын цахим эрүүл мэндийн мэдээллийн бааз суурийг бий болгож, мэдээллийн хэрэглээний нэгдмэл байдлыг сайжруулан эрүүл мэндийн цахим мэдээллийг хадгалах төв, мэдээлэл солилцох суурь систем, эрүүл мэндийн цахим мэдээллийн стандартчиллыг нэвтрүүлснээр эрүүл мэндийн тусламж үйлчилгээ хүртээмж, үр ашгийг дээшлүүлэх юм. Төслийг  хэрэгжүүлснээр Дэлхийн банкны олон улсын ассоциацийн 19.5 сая ам.долларын хөнгөлөлттэй зээлийг жилийн 1.25 хувийн хүүтэй болон 1.25 хувийн бусад шимтгэлийн нөхцөлтэйгөөр 25 жил, үүнээс эхний 5 жилд зээлийн үндсэн төлбөрөөс чөлөөлөгдөх нөхцөлтэйгөөр авч байна. 

Монгол Улсын Засгийн газраас төсөл хэрэгжих 4 жилийн хугацаанд нийтдээ 4.28 сая ам.долларыг санхүүжүүлнэ. Монгол Улсын Засгийн газрын 2014 оны 5 дугаар сарын 03-ны өдрийн хуралдаанаар санхүүжилтийн хэлэлцээрийг  хэлэлцэн дэмжиж, Улсын Их Хурлын холбогдох Байнгын хороодтой зөвшилцөж, Монгол Улсын Ерөнхий сайдын 2015 оны 6 дугаар сарын 12-ны өдрийн 145 дугаар захирамжаар Сангийн сайдад гарын үсэг зурах эрх олгосны дагуу 2015 оны 6 дугаар сарын 18-ны өдөр санхүүжилтийн хэлэлцээрт гарын үсэг зурж, хуулийн төслийг Засгийн газрын 6 дугаар сарын 22-ны өдрийн хуралдаанаар хэлэлцэн дэмжсэн.

Иймд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 


Ж.Энхбаяр: -Хуулийн төслийн танилцуулгатай холбогдуулж асуулт асуух гишүүд байна уу? Алга байна. Үг хэлэх гишүүн байна уу? Алга байна. Санал хураалт явуулъя. 


 Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Цахим эрүүл мэнд төслийн санхүүжилтийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн томьёоллоор санал хураалт явуулна. 

Санал хураалтад 14 гишүүн оролцож, 92.9 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Батхүү танилцуулна. 

Дараагийн асуудал. 

Тав. Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/

 Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төсөл. Ажлын хэсэг Баярцогт Монгол Улсын сайд, Засгийн газрын Хэрэг эрхлэх газрын дарга, Эрдэнэбат Сангийн сайд, Ганцогт Сангийн яамны төрийн нарийн бичгийн дарга, Доржсэмбэд Сангийн яамны Өрийн удирдлагын газрын дарга, Даваажамц Мэдээллийн технологийн хэлтсийн дарга, Мягмарсүрэн Үндэсний статистикийн хорооны Мэдээлэл боловсруулалт, технологийн газрын дарга, Алтангэрэл Улсын бүртгэлийн газрын Тамгын газрын дарга, Ганбаатар Мэдээллийн технологи, шуудан, харилцаа холбооны газрын Төслийн удирдлагын хэлтсийн дарга, Нургул мөн газрын Харилцаа холбооны дэвшилтэт технологийн ажлын албаны ахлах мэргэжилтэн, Аясгалан Сангийн яамны Зээл, тусламжийн бодлогын хэлтсийн мэргэжилтэн. 

Хуулийн төслийн танилцуулгыг Сангийн сайд Эрдэнэбат хийнэ.

Ж.Эрдэнэбат: -Байнгын хорооны дарга, Улсын Их Хурлын эрхэм гишүүд ээ,

Монгол Улсын Засгийн газрын Цахим засаг үндэсний хөтөлбөрийн хүрээнд Цахим засаглалын хөгжлийн түвшнээр дэлхийд тэргүүлэх зорилтыг тавин ажиллаж байгаа. Цахим засгийг хөгжүүлэх эрх зүйн орчныг сайжруулах, мэдээллийн технологийн дэд бүтцийг хөгжүүлэх, Засгийн газрын мэдээллийг цахимжуулах, иргэдэд төрийн үйлчилгээг онлайн хэлбэрээр хүргэх, иргэдийн технологийн хэрэглээний тэгш бус байдлыг багасгах, хүний нөөцийг хөгжүүлэх арга хэмжээ авч зорилтдоо хүрэхээр ажиллаж байна. Эдгээр зорилтуудыг хэрэгжүүлж, төрийн үйлчилгээг үр ашигтай, ил тод, хүртээмжтэй болгох Засгийн газрын Цахим засаг үндэсний хөтөлбөрийн хэрэгжилтийг хангах, мэдээлэл, харилцаа холбооны дэвшилтэт технологийг ашиглан төрийн үйлчилгээний үр ашиг, ил тод байдал, хүртээмжийг сайжруулах, техник технологи, хүний нөөцийн чадавхыг хөгжүүлэх зорилго бүхий “Ухаалаг засаг” төслийг Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэхээр төлөвлөж байна. 

Төслийг  хэрэгжүүлэхээр Дэлхийн банкны Олон улсын хөгжлийн ассоциацийн 19.4 сая ам.долларын хөнгөлөлттэй зээлийг жилийн 1.25 хүү болон 1.25 хувийн бусад шимтгэлтэйгээр 25 жил, үүнээс эхний 5 жилд зээлийн үндсэн төлбөрөөс чөлөөлөгдөх нөхцөлтэйгөөр авна. 

Монгол Улсын Засгийн газраас төсөл хэрэгжилтийг дэмжих бодит бус байдлаар 0.6 сая ам.долларыг түрээс, ажилчдын хөлс байдлаар санхүүжүүлнэ. Монгол Улсын Засгийн газрын 2014 оны 5 дугаар сарын 03-ны өдрийн хуралдаанаар төслийн санхүүжилтийн хэлэлцээрийг  хэлэлцэн дэмжиж, Улсын Их Хурлын холбогдох Байнгын хороодтой зөвшилцөж, Монгол Улсын Ерөнхий сайдын 2015 оны 6 дугаар сарын 12-ны өдрийн 145 дугаар захирамжаар Сангийн сайдад гарын үсэг зурах эрх олгосны дагуу 2015 оны 6 дугаар сарын 18-ны өдөр санхүүжилтийн хэлэлцээрт гарын үсэг зурж, Засгийн газрын 6 дугаар сарын 22-ны өдрийн хуралдаанаар хэлэлцэн дэмжсэн.

Иймд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 


Ж.Энхбаяр: -Хэлэлцэж байгаа асуудалтай холбогдуулж асуулт асуух гишүүд байна уу? Алга байна. Үг хэлэх гишүүн байна уу? Алга байна. Санал хураалт явуулъя. 

Дэлхийн банкны Олон улсын хөгжлийн ассоциацийн хөнгөлөлттэй зээлийн хөрөнгөөр хэрэгжүүлэх “Ухаалаг засаг төслийн санхүүжилтийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн томьёоллоор санал хураалт явуулъя.

13 гишүүн оролцож, 92.3 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Нямаагийн Энхболд танилцуулна. Энэ асуудал. 

Дараагийн асуудал. 

Зургаа. Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төсөл /Засгийн газар 2015.06.26-ны өдөр өргөн мэдүүлсэн, соёрхон батлах/


Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төсөл. Ажлын  хэсгийг танилцуулъя. Эрдэнэбат Сангийн сайд, Чинзориг Хөдөлмөрийн сайд, Ганцогт төрийн нарийн бичгийн дарга, Доржсэмбэд Сангийн яамны Хөгжлийн санхүүжилт, өрийн удирдлагын газрын дарга, Мөнх-Оргил Сангийн яамны Зээл, тусламжийн бодлогын хэлтсийн дарга, Эрдэнэтуяа мэргэжилтэн, Халиунаа Хөдөлмөрийн яамны Мэргэжлийн боловсрол, сургалтын бодлогын  хэрэгжилтийг зохицуулалтын газрын дарга, Пүрэвсүрэн Хөдөлмөрийн яамны Санхүү, эдийн засгийн газрын Сангийн зарцуулалтын хэлтсийн дарга, Насанбаяр Боловсрол, соёл, шинжлэх ухааны яамны Стратегийн бодлого, төлөвлөлтийн газрын дарга. 

Хуулийн төслийн танилцуулгыг Засгийн газрын гишүүн, Сангийн сайд Эрдэнэбат хийнэ.

Ж.Эрдэнэбат: -Байнгын хорооны дарга, Улсын Их Хурлын эрхэм гишүүд ээ,

Азийн хөгжлийн банктай хамтарч хэрэгжүүлэх “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг Засгийн газар Улсын Их Хурлын Байнгын хороодтой зөвшилцсөний үндсэн дээр зээлийн  хэлэлцээрийг 2015 оны 4 дүгээр сарын 08-ны өдөр байгуулсан. “Хөдөлмөр эрхлэх ур чадварыг дээшлүүлэх төсөл”-ийн гол зорилго нь Монгол Улсын мэргэжлийн боловсролын салбарын хөдөлмөр эрхлэлтийн бүтэц, хөдөлмөрийн зах зээл дээрх ур чадвартай ажиллах хүчний эрэлтэд гарч буй өөрчлөлттэй уялдуулан чадамжийн стандартыг боловсруулах сургалтын тоног төхөөрөмж, материаллаг баазыг бэхжүүлэх юм. Төслийн Азийн хөгжлийн банкны 25 сая долларын хөнгөлөлттэй зээлийн хөрөнгөөр хэрэгжүүлэх бөгөөд хөнгөлөлттэй зээлийн эргэн төлөгдөх хугацаа нь 25 жил, үүнээс эхний 5 жил үндсэн төлбөрөөс чөлөөлөгдөх ба жилийн 2 хувийн хүүтэй байна. Зээлийн хэлэлцээр соёрхон батлах тухай хуулийн төслийг Засгийн газрын 2015 оны 6 дугаар сарын 15-ны өдрийн хуралдаанаараа хэлэлцүүлж, Улсын Их Хуралд өргөн мэдүүлэхээр тогтсон тул асуудлыг хэлэлцэн шийдвэрлэж өгөхийг хүсье. 

Ж.Энхбаяр: -Баярлалаа. Хэлэлцэж байгаа асуудалтай холбогдуулж асуулт асуух гишүүд нэрээ өгнө үү? Алга байна. Үг хэлэх гишүүн байна уу? Алга байна. Санал хураалт явуулъя. 

Монгол Улс, Азийн хөгжлийн банк хоорондын “Хөдөлмөр эрхлэх ур чадварыг дээшлүүлэх төслийн зээлийн хэлэлцээр”-ийг соёрхон батлах тухай хуулийн төслийг соёрхон батлах нь зүйтэй гэсэн томьёоллоор санал хураалт явууллаа.

13 гишүүн оролцож, 84.6 хувийн саналаар дэмжигдлээ. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Номтойбаяр танилцуулна. Баярлалаа. Гишүүдээ ажлын цаг дуусчихлаа. Тэгээд Цөмийн энергийн комиссын мэдээлэл байсан. Энэ мэдээллийг намар болтол хойшлуулъя. Нэлээн ирцтэй байж байгаад ярилцъя. Өнөөдрийн Байнгын хорооны хуралдаан хэлэлцэх асуудал дууссан тул хуралдаан өндөрлөснийг мэдэгдье. Баярлалаа. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
М.НОМИНДУЛАМ

